
13, అక్టోబర్ 2026, మంగళవారం భారత్ సమాచార్

శ్రీవారి వాహనసేవలో జానపద కళల జాతర

భారత్ సమాచార్, తిరుపతి జిల్లా: తిరుమల శ్రీవారి

నవరాత్రి బ్రహ్మోత్సవాల్లో రెండో రోజైన మంగళవారం

ఉదయం శ్రీ మలయప్పస్వామివారు చిన్నశేష వాహనంపై

తిరుమాడ వీధుల్లో వైభవంగా విహరించి భక్తులకు

దివ్యదర్శనమిచ్చా రు. స్వామివారి వాహనసేవ గోవింద

నామస్మరణలు, మంగళవాయిద్యాలు, భక్తి గీతాల నడుమ

భక్తి శ్రద్ధలతో సాగింది. మరోవైపు వివిధ రాష్ట్రా ల నుంచి
వచ్చిన కళాకారులు సంప్రదాయ జానపద కళారూపాలను

ప్రదర్శించడంతో తిరుమల వీధులు ఆధ్యాత్మికతతో పాటు

సాంస్కృతిక సందడిని సంతరించుకున్నాయి.

తొమ్మిది రాష్ట్రా ల నుంచి 489 మంది కళాకారులు

ఆంధ్రప్రదేశ్‌తో పాటు తొమ్మిది రాష్ట్రా లకు చెందిన 17

కళాబృందాల్లోని మొత్తం 489 మంది కళాకారులు

వాహనసేవలో పాల్గొన్నారు. తమ తమ ప్రాంతాల

ప్రత్యేకతలను చాటిచెప్పే జానపద నృత్యాలు, సంప్రదాయ

కళారూపాలను ప్రదర్శించి భక్తులను ఆకట్టు కున్నారు. భక్తి

భావనను ప్రతిబింబించే ప్రదర్శనలతో పాటు భారతీయ

సంస్కృతిలోని వైవిధ్యాన్ని చాటిచెప్పారు.

ఆకట్టు కున్న సంప్రదాయ జానపద కళారూపాలు

తప్పెటగుళ్ల నృత్యం: ఉత్తరాంధ్రకు ప్రత్యేకమైన తప్పెటగుళ్ల

నృత్యం లయబద్ధమైన అడుగులు, తప్పెట వాయిద్యాల

ధ్వనులతో ప్రత్యేక ఆకర్షణగా నిలిచింది. కళాకారుల

సమన్వయంతో సాగిన ఈ ప్రదర్శన ఉత్తరాంధ్ర ప్రాంత

సంస్కృతి, సంప్రదాయాల గొప్పతనాన్ని చాటిచెప్పింది.

థింసా నృత్యం: అరకులోయ గిరిజన ప్రాంతానికి చెందిన

థింసా నృత్యం భక్తులను విశేషంగా ఆకట్టు కుంది. భుజాలపై

చేతులు వేసుకుని వృత్తా కారంలో లయబద్ధంగా నృత్యం

చేసిన గిరిజన కళాకారులు తమ సంప్రదాయ జీవనశైలి,

ఐక్యత, ఆనందోత్సాహాలను ప్రదర్శించారు.



కురత్తి  నృత్యం: తమిళనాడుకు చెందిన కురత్తి  నృత్యం

జానపద కథలు, హావభావాలు, సంభాషణల సమ్మేళనంతో

అలరించింది. ఈ కళారూపం ద్వారా తమిళనాడు

సంప్రదాయ కళావైభవం ఆవిష్కృతమైంది.

కర్ణాటక జానపద కళలు: ఉడిపి, దక్షిణ కన్నడ ప్రాంతాలకు

చెందిన కళాకారులు పాటలు, నృత్యాల సమ్మేళనంతో తమ

ప్రాంతీయ జానపద సంప్రదాయాలను ప్రదర్శించారు.

విభిన్నమైన ప్రదర్శనలతో వాహనసేవకు మరింత కళాత్మక

శోభను తీసుకొచ్చా రు.

భక్తి, సంస్కృతి.. భారతీయ కళావైభవం

శ్రీవారి వాహనసేవలో వివిధ రాష్ట్రా ల కళాకారులు తమ

సంప్రదాయ కళారూపాలను ప్రదర్శించడం భారతీయ

సంస్కృతిలోని భిన్నత్వంలో ఏకత్వాన్ని ప్రతిబింబించింది.

ప్రాంతాలు వేరైనా భక్తి  భావన ఒక్కటేననే సందేశాన్ని ఈ
ప్రదర్శనలు చాటిచెప్పాయి.

స్వామివారి సేవలో కళలను ప్రదర్శించడం కళాకారులకు

ఆధ్యాత్మిక అనుభూతిని అందించగా, వాహనసేవను

తిలకించేందుకు వచ్చిన భక్తులకు కనులవిందైన సాంస్కృతిక

వేడుకగా నిలిచింది. గోవింద నామస్మరణల మధ్య సాగిన

చిన్నశేష వాహనసేవతో తిరుమలలో భక్తి , సంప్రదాయం,

జానపద కళల సమ్మేళనం ఆవిష్కృతమైంది.

